
Utangulizi

Picha au video zinaweza kuteka hisia za mamilioni ya watu kuhusu uhifadhi na
ustawi wa nyani'. Walakini, ikiwa muktadha wa picha haufai, haueleweki, au
haupo, watu wanaweza kupata hitimisho potovu juu ya picha hizo. Hitimisho
haya potovu yanaweza kuwa na matokeo mabaya yasiyotarajiwa, kwa ustawi
na uhifadhi wa wanyama (Aldrich 2018; Wallis 2018; Norconk et al. 2019).
Usambazaji wa picha zisizokuwa na muktadha unaofaa ni jambo la wasiwasi kwenye mitandao ya
kijamii unaleta wasiwasi mingi.

Katika nchi nyingi, nyani wanawindwa kinyume na sheria, kutoka porini/mwituni na kutumiwa kama zana
za burudani katika picha, kukuza sekta ya utalii (Osterberg & Nekaris 2015; LaFleur et al. 2019; Norconk
et al. 2019). Nyani wazima mara nyingi huuliwa ili kupata nyani wachanga wa kutumiwa kama zana za
burudani. Meno ya nyani yanaweza kuongolewa ili kuwazuia kuuma. Nyani binafsi katika picha (w)anaweza
kuwa katika dhiki iliyokithiri sana. Kwa mfano, nyani wa kutembea nyakati za usiku kama vile slow lorises,
huathiriwa na mwanga wa mchana na mfiduo wa tochi wakati wanapotumiwa kama zana (props) katika
picha (Nekaris et al. 2015). Watalii na wahamiaji mara nyingi hununua nyani hao, na kuwafuga kama
wanyama kipenzi kwa matumaini ya ‘kuwaokoa’ (Bergin et al. 2019; Osterberg & Nekaris 2015; LaFleur pers.
obs.; Setchell pers. obs.). Zaidi ya hayo, katika nchi zenye nyani na zisizokuwa na nyani, wafanyabiashara
wasio waaminifu huzalisha wanyama wa porini ‘wa kigeni, ikiwamo sokwe wakubwa, kama zana za picha
(Aldrich 2018). Mara tu wanyama hawa wanapokua au kupata nguvu, wanatupwa au kuhifadhiwa kwenye
bohari. Wanyama hawa mara nyingi huhifadhiwa katika mazingira duni za kisiri (Agoramoorthy & Hsu
2005; Reuter & Schaefer 2016).

Wataalamu na wanafunzi wa utaalamu wa nyani, wahifadhi, wafanyikazi wa utunzaji wa wanyama, wajitolea
katika mbuga za wanyama, vituo vya uokoaji na vituo vya kutunza, wafanyikazi wa serikali, na waelekezi
wa watalii wana jukumu muhimu la kupeana ujumbe sahihi kuhusu nyani. Ni muhimu pia wafadihili,
watangazaji maarufu wa uhifadhi, waigizaji mashuhuri wa filamu na televisheni, maafisa wa serikali na
watayarishaji wa vyombo vya habari kuiga tabia inayofaa kwa sababu mafanikio ya kampeni za uhamasishaji
juu ya nyani yanategemea vitendo vya wajumbe.

! Katika chapisho hili, neno ‘nyani’ linajumuisha aina zote za wanyama wanaofananishwa na binadamu na wala sio
nyani (baboon) pekee. Kwa lugha ya Kiingereza neno ‘Nyani, linalinganishwa na ‘primates’ katika chapisho hili.



Hapa chini, tunaelezea umuhimu wa kukomesha picha za karibu na nyani, na katika hitimisho, tunatoa miongozo ya
kuhifadi ustawi wa nyani ndani na nje ya pori.

Athari za picha zinazotumia nyani kama vyombo za burudani

Picha zinazotumia nyani kama zana za burudani huathiri maoni ya umma

Picha zinazotumia nyani kama zana za burudani mtandaoni, huathiri vibaya maoni
ya umma kuhusu nyani (Ross et al. 2011; Nekaris et al. 2013; Leighty et al. 2015; Clarke
et al. 2019). Picha hizi hutoa hisia zisizo sahihi. Kwa mfano, kwamba hakuna hatari ya
kuvamiwa na nyani au maambukizi ya magonjwa kati ya binadamu na nyani au kuwa nyani
ni wanyama kipenzi wa kufaa. Tabia hizi zinaweza kusababisha watu kuona nyani kama
vyanzo vya burudani tu, na kwa hivyo kudharau thamani ya bioanuwai (biodiversity) na
hali ya kutishiwa, ambayo inaweza kudhoofisha juhudi za uhifadhi haswa katika nchi asili
ya nyani (range countries) (Ross et al. 2008; Schroepfer et al. 2011; Leighty et al. 2015,
Morrow et al. 2017; Aldrich 2018).

Picha zinazotumia nyani kama zana za burudani zinaweza leta hisia tofauti katika tamaduni
mbalimbali

Wakati tamaduni zingine zimejitenga na ‘wanyama pori, zingine nyingi hawawezi kuwaona
nyani kama wanyama pori, haswa katika nchi asili (Aldrich 2018). Tunaweza kutarajia
ufafanuzi wa picha kutofautiana na uhusiano na mwingiliano ambao watu wanayo kuhusu
mijini (Franquesa-Soler & Serio Silva 2017; Ceballos-Mago & Chivers 2010). Tofauti hii
ya mtazamo, inamaanisha kuwa ujumbe tunayotaka kuwasilisha na picha kutoka kwa
mtazamo wa tamaduni moja au mkoa hauwezi kuwa ujumbe ambao watu wa tamaduni au
mkoa mwingine watapokea.

Picha zinazotumia nyani kama zana za burudani zinaweza kushawishi umma kutaka picha za
karibu na nyani

Picha za madaktari wa mifugo, walezi, watangazaji wa wanyama pori, watu mashuhuri,
wajitolea au watalii wakikumbatia au kulisha nyani kwenye vituo vya ukarabati hutoa hamu
ya kufanya hivyo kwa watazamaji wa umma kijumla. Kupata picha zao karibu na wanyama
pori (pamoja na nyani) bila kizuizi chochote katikati kisichoweza kuvukwa, imekuwa njia
maarufu ya kuhalalisha uzoefu wa kusafiri (Shutt 2014). Picha kama hizo zinadhoofisha
juhudi za vituo vya uokoaji, hifadhi, NGO’s na mashirika ya serikali kupambana na ujangili
wa ndani na ufungaji wa wanyama wa pori kama wanyama-kipenzi. Zaidi ya hayo, picha za
wataalam wa nyani (primatologists) wakitunza nyani zinaweza kuchochea jamii za wenyeji,
ambao wakati mwingine huhisi waifadhi wanajali wanyama sana kuliko watu (Meijaard &
Sheil 2008; Waters et al. 2018).



Hitimisho

Kama watu wanaohusika na utaaluma wa nyani, tuna jukumu la kuzingatia athari za kuchapisha picha
zetu zinazotumia nyani kama zana za burudanii (Wallis 2018). Picha hizi zinapochapishwa katika vyombo
maarufu vya habari, hutoa hisia mbaya kwa umma kuhusu nyani, huongeza uwezekano wa kutokuelewana
kwa tamaduni, huongeza mwingiliano usiofaa na nyani ambao unaweza kupunguza juhudi za ustawi na
ukarabati, na hupunguza juhudi za uhifadhi wa nyani katika mazingira yote. Athari mbaya za kuchapisha
picha kama hizo zinaweza kuzidi athari nzuri, na lazima tutie kanuni ya tahadhari (precautionary principle),
ikizingatiwa kiwango cha shida ya kutoweka.

Kwa ufupi, kama wajumbe wajibika wa nyani, tuna jukumu la kutochapisha picha zetu zinazonyesha
uhusiano wa karibu na nyani mitandaoni kwa sababu picha hizi zinaweza sambazwa kwa urahisi na
muktadha kuelezewa vibaya. Hii pia inatuhusisha sisi ambao tunafundisha, hudhuria mikutano, hufanya
kazi kwenye vyombo vya habari/mitandao, na kuongeza maarifa juu ya uhifadhi wa nyani. Inatumika kwa
kila mtu anayefanya kazi na, au kwa niaba ya, nyani, lakini haswa ni jukumu kwa sisi ambao tunajulikana
kwa kazi yetu na nyani kwa sababu ya uwezo wetu wa kushawishi maoni ya umma kuhusu nyani.

Tunatoa miongozo ifuatayo kuhifadhi ustawi wa nyani kutokana na picha za karibu.

Miongozo bora ya picha zinazohusisha za nyani

o Hakikisha wewe na / au shirika lako mna kanuni ya mwenendo kuhusu usambazaji wa picha na
wafanyikazi, wanafunzi na wajitolea. Pale inapofaa, hakikisha idara zako za uuzaji na uhusiano wa umma
au wajitolea wowote wa mawasiliano wanafahamishwa kikamilifu kuhusu ya kanuni hizo.

o Wale ambao hawana udhibiti wa picha zao, kama vile watu mashuhuri ambao picha zao zimekuwa
mtandaoni kwa muda, wanapaswa kuchapisha picha zingine na kuelezea mbona picha asili hazifai. Pia
wana nafasi ya kutoa taarifa kwa umma kuelezea msimamo wao wa sasa.

o Kuza elimu kwa kuelezea maswala yanayohusiana na picha za watu walio karibu na nyani kwa uhifadhi
wa nyani na ustawi kwenye tovuti lako au la shirika lako, machapisho, programu, mawasilisho na ziara
za kuongozwa.

« DPale inapofaa, onyesha tabia inayofaa kwa kupiga picha watu nje ya vyumba vya nyani waliofungiwa
(isipokuwa nyani wakiwa mateka lakini wako mahali huru), badala ya ndani.

o Usichapishe picha za nyani mikononi mwa mlezi. Badilisha hizi na picha za nyani peke yake au akiwa na
spishi wenza.

 Usichapishe picha za nyani wakilishwa kwa mkono, wakichezeshwa au kushirikiana moja kwa moja na
walezi, wajitolea au wafadhili isipokuwa wakiwa wamevalia vifaa vya kibinafsi vya kujikinga.

« Hakikisha umbali wa chinini mita 7 / miguu (feet) 23, kati ya mtu na nyani kwenye picha zinazochapishwa
hadharani.

« Katika picha zinazoendeleza utaaluma wa nyani ‘primatology, hakikisha kwamba muktadha uko wazi
kwa kujumuisha barakoa ya usoni, darubini, daftari (notepad), au vifaa sawa kwenye picha na ueleze
muktadha.

